
Naliginnaasumik ogaaseqgaatit

Illuliortiternermut aningaasalersuinermi inatsimmi periarfissarititaasoq 20/20/60 najogqutaralugu a-
ningaasalersuineq siunertani malillugu ajunngitsumik ingerlannegarsimavoq, inuppassuarnullu
namminerisaminnik illutaarniartuni iluaqusersiisimavog.

Taammakkaluartog aaqqgissuussineq annikitsunik ajornartorsiutitagarpoq. Pinegartoq najoqqutaralu-
gu illuliortitsisunit atornerlunneqarsinnaanera tamakkiisumik mattunnegarsinnaasimanngilag, pisor-
tat tapiineratigut inissianik atartortitsisartut attartortitsinerminni iluanaarniapiluttut illuliornerinut
taarsigassarsitinneqartartut, kingornalu akisoorujussuanngorlugit akilersillugit attartortittakkaminnik.

[lluliortiternernut aningaasalersuineq pillugu Inatsisartut peqqussutaanni § 9, imm. 4 malillugu aala-
jangersagaavoq, tarsigassarsiaasut, naalakkersuisunit kommunalbestyrelsiniillu nutaanik illuliorner-
mi tapiissutiginegartut (taarsigassarsiat erniagaratillu taarsersugassartaganngitsut ukiuni 20-ini atuut-
tut), akilerneqartussaapput, taarsigassarsisimasup illu attartortippagu ”piumasagaatit, inatsisartut i-
nimut attartortitsinermut peqqussutaannut akerliusumik iliuusegarneranut”.

Taannalu isumagarpoq killegartog ganoq annertutigisumik attartortitsisoq iluanaarutegassanersoqg.
Ajornartorsiullu uaniiginnarpoq, attartorneq pillugu peqqussut taammaallaat attartortoq inuinnaappat.

8§ 33, imm. 1 Inatsisartut inimik attartorneq pillugu peqqussutaanni aalajangersagaq imaappog, nam-
mineq illuutinik attartortitsinermi aki aalajangersarneqassasog aningaasartuutaasimasut tunngaviga-
lugit, taammaasilluni akiliutiginegartussap aningaasartuutaasut gaangerlugit akiliisitsisogarsinaanna-
ni, ingerlatsinermut aningaasartuutit uppernarsarnegarsinnaasut tunngavigalugit kiisalu ilanngunne-
gassallutik illup nammineq teknikkikkut naliliinermi nalingata gaffariarnera annerpaamik diskontop
gaffariartarnerata affaanik.

Ajornartorsiullu uaniiginnarpoq, attartorneq pillugu pegqussut taanna taammaallaat atuuppoq attar-
tortut inuinnaappata.

Taannalu toggaannanngikkaluartumik inatsisartut illuliortitsernermut pegqussutaannut § 9, imm. 4-
imut sunniutegassaag, taarsigassarsisimasup najugaq attartortissinnaammagu annertoorujussuarmik
iluanaarutitalimmik, pisortanit erniagaratillu taarsersugassartaganngitsunik taarsigassarsiaasa akileg-
qgunegarneranik kingunegartinnegarnatik, najugaq attartortikkuniuk inatsisitigoortumik piginnaatin-
neqgarsimasumut, soorlu assersuutigalugu suliffeqarfinnut imaluunniit pisortagarfinnut inissianik a-
migaateqartunut attartortitsigaangata.

Siunertap 20/20/60 atorlugu illuliortitsernermi siunertarineganngilag pisortat tapiissutaat agqutigalu-
git inissianik inunnut attartortitsisartut iluanaarniapilunnissaannik. Taammaattumik pisariagarpoq il-
luliortitsinermut aningaasalersuinissaq pillugu inatsisartut peqgussutaata allanngortinnegarnissaan-
nik.

Pegqussutissatut siunnersuutip massuma kingunerisussaavaa, pisortanit tapiiffiginegarluni illuliortit-
sinermi tapiissutit akileqqunegarnerinik, akiliutiginegartussap naatsornerani qummut killigitaasussaq

gaangernegarsimappat, soorlu inimik attartornermi pegqussummi najoqqutarineqartut assigalugit at-
tartortoq inuinnaappat.

Pisortanut aningaasatigut allaffissornikkullu sunniutissai

Naatsorsuutigineganngilaq siunnersuut pisortanut aningaasatigut allaffissornikkullu sunniuteqgarnis-
saannik. Naatsorsuutiginegarsinnaavorlu, siunnersuutip kinguneranik Nuummi inissianik attartortit-
sisartut akigititaminnik appaanissaat, tamatumalu kingunerisinnaavaa pisortat sulisuminnut inegaral-
lartitsisarnerinut aningaasartuutigisartagaasa annikillinegarnerinik. Killormullu aamma pisogarsinaa-
voQ, tassalu ineqarallartitsinermut akiliutaasartut gaffannerinik, siunnersuutip inissianik sanaartorne-
rup annikillisinnegarnerata kingunerisaannik annertunerusumik inegarallartitsisarnerni akunnittarfin-
nik atuisogarnerulernissaa naatsorsuutiginegarsinnaammat.

Pisortagarfinnut kattuffinnullu tusarniaanerit.

Siunnersuutip saggqummiutinnginnerani pisortanit kattuffinnullu tusarniaasogarsimanngilag. Siunner-
suutigineqassaarli, naalakkersuisut siunnersuutip aappassaaneernegannginnerani kissaateqarfigine-
gassasut, pisortanut kattuffinnullu attuumassutegartunut il.il. tusarniaanissaannik, taamaasillunilu tu-
sarniaanermi akissutigineqgartut ataatsimiititaliap suliassaminut ilanngullugit suliariniassamatigik.

Inatsisissatut siunnersuummut ogaatigiumasat.
§ 1-imut

Imm. 1-imut

89, imm. 4, illuliortitsernermi aningaasalersuineq pillugu peqqussummi atuuttumi aalajangersarne-
garpoq, pisortanit taarsigassarsiat, nutaanik illuliornermi, akilernegassasut, taarsigassarsisimasup ini-
gisaq attartortippagu naatsorsueriaatsit ineqarnermut akiliutaasartup aalajangersarnegarnerani, inatsi-
sartut peqqussutaat malinnegarsimanngippat.

Kisiannili tassa attartornermut peqqussut taamaallaat atuuppoq attartortoq inuinnaappat.

Siunnersuutiginegartup kingunerissavaa, 8 9 (imm. 1), nr. 4 inimik attartornernut allanut atuutilis-
saaq, attartortumut inatsisitigut piginnaatitaasimasumut, soorlu A/S-inut pisortagarfinnulluunniit at-
tartortitsinermi.

Taassalu imaalissaag, pisortanit taarsigassarsilluni illuliornermi taarsigassarsiaasimasut akilernegas-
sapput, attartortitsisup inatsisitigut piginnaatinnegartumut, attartortitsisullu akigitinnegartumut sa-
naartornermut aningaasartuutigisimasani gaangerlugit akiliisitsippat, ingerlatsinermut aningaasartuu-
tit uppernarsarneqgarsinnaasut tunngavigalugit kiisalu ilanngunnegassallutik illup nammineq teknik-
kikkut naliliinermi nalingata gaffariarnera annerpaamik diskontop gaffariartarnerata affaanik.

Tamatumalu assigaa, inuinnarmut attartortitsinermi inatsisitigut illersorneqgarsinnasumik inissisima-
lerneranik.
§ 2-imut

Allannguutit ull. 1. januar 2010-mi atortuulissasut siunnersuutiginegarpog.

